
 

 
DATU PERTSONALAK DISOZIATU DIRA 

2025EKO EKAINAREN 17KO BILKURAKO AKTA. 
 

Tokia: Berako Herriko Etxea.  
Eguna: 2025-06-17. 
Hasiera ordua: 19:35. 
Bilkura mota: ohikoa, 1. deia. 
 
BERTARATUAK: 
  
EH BILDU  
Inés R. Matxiarena Aldalur 
Patxi Castillo Graciarena 
María Guadalupe Mendigutxia Etxebeste 
José Esteban Aguirre Zubieta 
Adela Arlegi Goienetxe 
Francisco Larrechea Lazcano  
Ángel Pombar Sainz 
HERRIRAKO 
José Antonio Oyarzabal Iribas 
Andoni Andueza Intxaurrondo 
 
JUSTIFIKATU GABEKO EZ EGOTEAK: 
Maider Iantzi Goienetxe 
 
ALKATEA (Bilkurako buru): 
Aitor Elexpuru Egaña 
 
IDAZKARIA: Miguel José Belarra Tellechea, ekintzaren akta jasotzen du. 
 
EZTABAIDATUTAKO GAIAK (behar bezala egindako deialdiaren gai-zerrendan sartu zirenak): 
 
1. AURREKO BILKURAKO AKTAREN ONARPENA. 
 

Alkateak galdetu  du  zinegotziren  batek  oharren  bat  egin  nahi  ote  dion deialdiarekin batera 
bidali zen aurreko bilkurako aktari (2025-05-27). Inork ez du azalpenik egin eta aho batez onartu da 
akta. 

 
2. 2025/7 ZENBAKIKO AURREKONTU ALDAKETA: KREDITU GEHIGARRIA 
(EZTEGARA FRONTOIAREN MANTENTZE LANAK). HASIERAKO ONESPENA. 
 

Alkateak espedientea eta idazkariak prozedura azaldu ondoren, erabaki hau hartu da: 
 
Ikusirik: 
 
- Ez dagoela kreditu nahikorik gastuen partidan Eztegara frontoiaren teilatua konpontzeko lanei 

aurre egiteko. 
 
- Apirilaren 1eko 79/2025 Alkatetzaren Ebazpenaren bidez onetsi zela 2024ko aurrekontuaren 



likidazioa. 
 
- Kontu-hartzaileak, 2025eko ekainaren 9an egindako txostenean, adierazten duela aurrekontua 

aldatzeko espedientea izapidetu behar dela, kreditu gehigarria, inbertsioak egin ahal izateko. 
Aipatzen du ondoko hau dela gehigarria behar duen gastu partida: 

 
1-3422-21200. Frontoia mantentzea. 21.380,70 euro. 
Zenbateko osoa, 21.380,70 euro. 
 
- Txosten horretan proposatzen dela atxikitako baliabideetarako diruzaintzako gerakina den 1-

87000 partidaren kargura finantzatzea, 21.380,70 euroko zenbatekoan. 
 
Aurrekontu Egonkortasunari eta Finantza Iraunkortasunari buruzko 2/2012 Lege Organikoa 

kontuan hartuta, kontu-hartzaileak ohartarazten du beharrezkoa dela zerga arauak betetzen diren 
aztertzea: hala, aldaketa hori onartzeak aurrekontu egonkortasuna ez betetzea ekar dezake, baina 
2025erako aurrekontuan jasotako gainerako aurrekontu aplikazioak gauzatu arte itxaron beharko da 
zehazteko benetan betetzen den ala ez. 

 
Nafarroako Toki Ogasunei buruzko 2/1995 Foru Legearen 202., 213. eta 214. artikuluei eta 

indarrean dagoen aurrekontuko 9. exekuzio oinarriari jarraikiz, 
 
aho batez ERABAKI DA: 
 
1. Hasierako onespena ematea 2025/7  zenbakia duen aipatu aurrekontu aldaketari (kreditu 

gehigarria). 
  
2. Jendaurrean jartzea espedientea 15 eguneko aldian, udal iragarki taulan iragarrita,  nahi 

duenak aztertu eta erreklamazioak aurkez ditzan.  
 
3. Ohartaraztea ezen, jendaurreko erakustaldian erreklamaziorik aurkezten ez bada, hasierako 

onespenaren erabakia behin betiko onetsitzat joko dela, eta jendaurrean jartzeko aldia igarotakoan 
jarriko dela indarrean. 

 
Erreklamazioak edo alegazioak eginez gero, osoko bilkurak berariazko erabakia hartu beharko 

du erreklamazio edo alegazio horien ebazpenari eta proposatutako aldaketaren behin betiko 
onespenari buruz, eta behin betiko testua udal iragarki taulan argitaratu ondoren jarriko da indarrean. 
 
3. 2025/8 ZENBAKIKO AURREKONTU ALDAKETA: DIRU-SARREREN BITARTEZ 
KREDITUAK SORTZEA (“BERAKO UZTA 2025” KONTZERTUA).  
 

Alkateak espedientea eta idazkariak prozedura azaldu ondoren, erabaki hau hartu da: 
 
Ikusirik: 
 
- Kontu-hartzaileak 2025eko ekainaren 10ean egindako txostena. Bertan adierazi du Berako 

Udalak, Musika Bandarekin koordinatuta, kontzertu bat antolatu duela bertako hainbat artistekin, 
tokiko musika eta kultura zabaltzeko eta sustatzeko, "Berako Uzta 2025" izenarekin. Kontzertuaren 
zati bat finantzatuko da sarreren salmentatik, eskubideak lagatzeko EITB Mediarekin sinatutako 
kontratutik eta Peio Martikorena Fundazioarekin sinatutako hitzarmenetik lortutako diru-sarreren 
bidez. Beharrezkotzat jotzen du aurrekontua aldatzeko espedientea izapidetzea, diru-sarrera 
horiengatik kredituak sortzeko. 

- Ondoko hau dela kreditua behar duen aurrekontu aplikazioa: 
1-3340-2260900. Kultura programazioa. 19.877,50 €. 
Zenbateko osoa, 19.877,50 €. 
 
- Gastua ondoko diru-sarrera kontu sailekin finantzatuko dela: 
1-34400. Sarreren salmenta: Berako uzta. 5.340,00 €. 
1-48100. Ekarpena Berako uzta: Peio Martikorena Fundazioa. 10.000,00 €. 
1-55000. Berako uzta ustiatzeko eskubideak lagatzea. 4.537,50 €. 
Zenbateko osoa, 19.877,50 €. 
 
Nafarroako Toki Ogasunei buruzko 2/1995 Foru Legearen 218.2 artikuluari, indarrean dagoen 

aurrekontuko 13. exekuzio oinarriari, eta aurrekontuen eta herri gastuaren arloan 2/1995 Foru Legea 
garatzen duen 270/1998 Foru Dekretuaren 33.2 artikuluari jarraikiz,  

 
aho batez ERABAKI DA diru-sarreren bitartez kredituak sortzeko espedientea onestea 

(2025/8). Aurrekontu aldaketak indarra hartzen du erabaki honekin. 
 

4. OIHAN ENKANTEA NAFARROAKO ONURA PUBLIKOKO MENDIEN 
KATALOGOKO 638 (ZIGORRIAGA ETA LARUNALDEA) ETA 639 (SANTA BARBARA 
ETA LABEAGA) ZENBAKIDUN MENDI KOMUNALETAN. 
 

Ikusirik Nafarroako Onura Publikoko Mendien Katalogoko 638 eta 639 zenbakietako men-
dietan 2 lote hauen oihan aprobetxamendua egiteko espedientea: 

 
* 1. LOTEA. 
- Mendia: Santa Barbara eta Labeaga (NOPMK-ko 639. zk.); Zigorriaga eta Larunaldea 

NOPMK-ko 638. zk.). 
- Parajeak: Lasturra, Idoia, Saldeskoborda, Paletero, Sarralla, Tiro al plato, Sarralla. 
- Espezieak: haritz amerikarra (Quercus rubra); gaztainondoa (Castanea crenata) eta 

platanondoa (Platanus x hybrida). 
- Ondoak (gutxi gorabehera): 2.127. 
- Zuraren bolumena: 2.482,20 m3. 
- Egur txiki/egur bolumena: 2.470,80 m3. 
- Bolumena, guztira: 4.953,00 m3. 
- Balorazioa, 148.419,61 €. 
 
* 2. LOTEA. 
- Mendia: Santa Barbara eta Labeaga (NOPMK-ko 639. zk.). 
- Parajeak: Labeaga, Usotegieta, Lesakabide. 
- Espezieak: alertzea (Larix kaempferi); larizio pinua (Pinus nigra); estrobo pinua (Pinus 

strobus). 
- Ondoak (gutxi gorabehera): 4.026. 
- Zuraren bolumena: 4.758,60 m3. 
- Egur txiki/egur bolumena: 1.633,70 m3. 
- Bolumena, guztira: 6.392,30 m3. 
- Balorazioa, 181.167,51 €. 
 



Kontuan hartuta Baso eta Ehiza Kudeaketako zuzendariaren maiatzaren 16ko 82/2025 
Ebazpenaren bidez baimena eman zela aipatutako baso aprobetxamendua egiteko, zerbitzu horrek 
onartutako baldintza tekniko partikularren agiriari lotuta. 

 
Azaldutakoan oinarrituta, eta Nafarroako Toki Administrazioari buruzko 6/1990 Foru Legearen 

166.1 artikuluan, Nafarroako toki araubidea eguneratzeko 11/2004 Foru Legearen Bosgarren 
Xedapen Gehigarrian, eta Kontratu Publikoei buruzko 2/2018 Foru Legearen 88. artikuluan 
xedatutakoaren arabera, 

 
aho batez ERABAKI DA: 
 
1. Basoko loteen aprobetxamendua enkante publiko bidez saltzea, gutun azal itxiko 

prozeduraren bidez. 
 
2. Salmenta arautuko duen baldintza ekonomiko-administratiboen plegua onestea. 
 
3. Enkante honen iragarkia argitaratzea Nafarroako Kontratazio Atarian, Foru Komunitatean 

argitaratzen diren egunkarietako batean edo gehiagotan, udal iragarki taulan eta udalaren 
webgunean. 

 
4. Enkantea hutsik geratzen bada, atera bigarren eta hirugarren enkanteetan, %10eko eta 

%20ko beherapenarekin, hurrenez hurren. 
 

5. BALORAZIO TXOSTENA BERRIKUSTEKO PROIEKTUA. TXOSTENA ETA 
JENDAURREKO ERAKUSTALDIAREN IZAPIDEA. 
 

Alkateak espedientea azaldu du, eta idazkariak prozedura. Horren ondoren, erabaki hau hartu 
da: 

2023ko apirilaren 19ko osoko bilkuran erabaki zen balorazio txostenaren proiektua egitea. 
 
Dokumentua idazteko zerbitzu kontratua Servicios de Catastros de Navarra SLri esleitu 

zitzaion. 
 
Proiektua ikusita, eta Nafarroako Lurralde Aberastasunaren Erregistroari eta Katastroei 

buruzko 12/2006 Foru Legearen 36. artikuluan xedatutakoarekin bat etorriz,  
 
aho batez ERABAKI DA: 
 
1. Aldeko txostena ematea balorazio txostenaren proiektuari. 
 
2. Honako pertsona hauek izendatzea Batzorde Mistoan Udalaren ordezkari gisa parte 

hartzeko: 
 
- Aitor Elexpuru Egaña, alkatea. 
- María Guadalupe Mendigutxia Etxebeste, zinegotzia. 
- Ángel Pombar Sainz, zinegotzia. 
 
3. Balorazio txostenaren proiektua jendaurrean jartzea 20 egun balioduneko epean, iragarkia 

Nafarroako Aldizkari Ofizialean eta Udaleko iragarki taulan argitaratu ondoren. 
 
4. Erabaki hau jakinaraztea Nafarroako Gobernuko Lurralde Aberastasunaren eta Ondare 

Zergen Zerbitzuari. 
 

6. BEHIN BETIKO ONESPENA EMATEA    BERAKO BIZIKLETA BIDEAREN 
HASIERAKO AZPIFASEA ERAIKITZEKO (I. FASEA: BIDASOAREN ONDOKO 
PASEALEKUA) PROIEKTUARI ETA PROIEKTUAK UKITUTAKO ONDASUN ETA 
ESKUBIDEEN ZERRENDARI. 
 

2025eko apirilaren 15ean, Berako Udalaren Osoko Bilkurak erabaki zuen “Berako bizikleta 
bidearen hasierako azpifasea eraikitzeko (I. Fasea: Bidasoaren ondoko pasealekua)” izenburuko  
obra proiektua onartzea, eta hasierako onarpena ematea proiektu horrek ukitutako ondasun eta 
eskubideen zerrendari, eta jendaurrean jartzea hamabost egunez. 

 
Epe horretan, alegazioak aurkeztu zituzten Ibaialde 4-6 komunitateko jabekideek eta XXX, 

XXX eta XXX ahizpek. 
 
Marcos Erro Martínez abokatuak txosten juridikoa egin du, eta alegazioei honela erantzutea 

proposatu: 
 
1.- IBAIALDE 4-6 KOMUNITATEKO JABEKIDEEK honako hau alegatu dute: eragindako 

ondasun eta eskubideen zerrenda desjabetu behar ez izatea eta horiek ezinbestekoak ez izatea; 
herritarren ondasun eta eskubideentzat hain kaltegarriak ez diren beste aukera batzuk izatea; 
proiektuko eremuak uholde arriskua izatea eta etxebizitzentzat eta pertsonentzat arrisku nabarmena 
ekartzea; bizikleta bidea ezartzeko gainerako azpifaseen denbora plangintzari eta plangintza 
teknikoari buruzko informazio falta. 

 
Alegazioei erantzuteko, laburbilduz, honako hau adierazten du: 
 
1.1.- Ondasunen eta eskubideen ezinbestekotasunari buruz, desjabetzearen xedea betetzeko. 
 
Trazaduraren aukeraketa proiektu aukera ezin hobearen ondorio da, bai ikuspegi teknikotik eta 

ingurumen ikuspegitik, bai Suspertze, Eraldatze eta Erresilientzia Planaren helburuei dagokienez, 
plan horren esparruan finantzatzen baita jarduketa. 

 
Ibilbidea ibaitik gertu egoteak handitu egiten du ibilbidearen aisialdi funtzionaltasuna eta hiri 

erakargarritasuna, eta paseatzeko, bizikleta mugikortasunerako eta herritarren topaketarako eremu 
gisa erabiltzea sustatzen du. Proiektu erabaki hori bat dator ibai inguruneak berroneratzeko, paisaian 
integratzeko eta mugikortasun aktibo eta osasungarria sustatzeko estrategiekin. 

 
Beraz, jabetza pribatuen behin betiko okupazioa premia zorrotzeko irizpideetara egokitzen da. 
 
1.2.- Desjabetu beharreko ondasunak hertsiki ezinbestekoak ez izateari buruz. Nahitaezko 

desjabetzera jotzea saihesten duten alternatibak egoteari buruz. Egin nahi den desjabetzearen 
deuseztasuna. 

 
Proiektuan jasotako alternatibaren abiapuntua trazadura osoaren azterketa eta azterketa 

orokorra da. Azterlan horretan, besteak beste, honako hauek baloratu dira: proiektatutako 
azpiegituraren segurtasuna, mugikortasuna, estetika, funtzionaltasuna eta paisaia, ingurumen eta 
gizarte balioa. Hori guztia, Udalaren finantza ahalmenera egokitutako inbertsio ekonomiko bati 



dagokionez. 
 
1.3.- Etxebizitzetarako eta pertsonentzako arriskuari buruz, bidegorriaren eremua urak har 

dezakeen eremua delako. 
 
Ibai baten ertzean dagoen bizikleta bide baten bateragarritasuna hainbat lege faktoreren mende 

dago, batez ere urei buruzko legeriarekin (jabari publiko hidraulikoa), ingurumen araudiarekin eta 
lurralde antolamenduko eta hirigintzako araudiarekin lotuta. 

 
Nafarroako Gobernuko Natura Ingurunearen Zerbitzuaren eta Arroko Erakundearen 

(Kantauriko Konfederazio Hidrografikoa) aldeko txostenak ditu proiektuak. 
 
1.4.- Bizikleta bidea ezartzeko gainerako faseen proiektuari buruzko informaziorik ezari buruz. 
 
Horrelako proiektuak, kilometro hedadura dutenez, ez dira fase bakar batean egiten. Gainera, 

proiektu horietako askok udalaz gaindiko beste administrazio publiko batzuen dirulaguntzak 
jasotzen dituzte. Kasu honetan, Berako Udalak Next Generation funtsen laguntzak jaso ditu, 
bizikleta ibilbideetan motorrik gabeko ibilbideak sortu, hobetu eta egokitzeko proiektuak egiteko. 

 
Une honetan ez da egokia gainerako faseen proiekzioari buruzko informazioa ematea, oraindik 

ez baita egin hura garatzeko proiektu teknikoa. 
 
Azaldutako guztiagatik, txostenean jasotako argudio osoekin, Ibaialde 4-6ko Komunitateko 

jabekideek aurkeztutako alegazioak ezestea proposatzen du. 
 
2.- XXX, XXX eta XXXk honako hau alegatu dute: ez dela bidezkoa obra proiektua onartzea, 

haren sailkapena eta hirigintza araubidea kontuan hartuta; ez dela bidezkoa lurzorua nekazaritza 
lurzati edo baratze gisa kalifikatzea; lursailaren balorazio desegokia; ez dela bidezkoa Garraioetako 
eta Mugikortasun Jasangarriko Ministerioak gomendatutako gutxieneko neurriekin bateraezina den 
proiektu bat onartzea; proiektuak lursailarentzat planteatzen duen itxierak ez du Udal Plana betetzen. 

 
Alegazioei erantzuteko, laburbilduz, honako hau adierazten du: 
 
2.1.- Obra proiektu bat onartzearen desegokitasunari buruz, haren sailkapena eta hirigintza 

araubidea kontuan hartuta. 
 
Lurralde Antolamenduari eta Hirigintzari buruzko Foru Legearen testu bategina onartzen duen 

1/2017 Legegintzako Foru Dekretuaren 121.4 artikuluan jasotakoaren arabera, desjabetzea 
aplikatuko da sistema orokorrak, ekipamenduak eta zuzkidurak ezartzeko lursailak eskuratzeko, 
baldin eta ez badira laga behar plangintza egikaritzean, edo ezin badira konpentsatu indarrean 
dauden legezko formulen bidez edo eskuraketa aurreratzeko premia larria badago. 

 
2.2.- Bere jabetzako lurzorua nekazaritza lurzati edo baratze gisa bidegabe kalifikatzeari buruz. 
 
Balorazioa Lurzoruaren eta Hiri Birgaitzearen Legearen testu bategina onartzen duen 7/2015 

Legegintzako Errege Dekretuaren eta Lurzoruaren Legearen Balorazioen Erregelamendua onartzen 
duen 1492/2011 Errege Dekretuaren arabera egin da. 

 
Eragindako lursailak ez ditu betetzen 7/2015 Legegintzako Errege Dekretuaren 21.3 artikuluan 

lurzoru urbanizatutzat jotzeko jasotako hiru baldintzak, eta, beraz, landa lurzoruaren oinarrizko 
egoeran dago. 

2.3.- Bere jabetzako lursailaren balorazio bidegabeari buruz. 
 
Eragindako lursaila landa lurzoruaren oinarrizko egoeran dagoenez, balorazioa 1492/2011 

Errege Dekretuaren III. kapituluaren arabera egin da. 
 
2.4.- Garraio eta Mugikortasun Jasangarriaren Ministerioak gomendatutako gutxieneko 

dimentsioekin bateraezina den proiektu bat onartzea desegokia izateari buruz. 
 
Proiektuak, esku hartzeko eremuak eskaintzen dituen aukeren barruan eta bere ezaugarri 

espezifikoak kontuan hartuta, kontuan hartu ditu Garraio eta Mugikortasun Jasangarriaren 
Ministerioak egindako “Bizikleta-azpiegitura diseinatzeko gomendioen gida” dokumentuan jasotako 
gomendioak. Dokumentu hori, izenburuak berak adierazten duen bezala, ez da nahitaez bete 
beharreko arau bat, baizik eta irizpide orientagarriak dituen gida tekniko bat, jarduketa bakoitzaren 
inguruabar zehatzetara egokitu behar direnak. 

 
Trazaduran zehar proiektuaren sekzioak osatzen dituzten espazioen dimentsioei buruz egindako 

oharrei dagokienez, adierazi behar da diseinuak baldintza tekniko, funtzional eta estrukturalen eta 
funtsezko beste balio batzuen arteko orekari erantzuten diola, hala nola, paisaia  eta ingurumen 
integrazioa, segurtasun pertzepzioa eta herritarren kolektibo guztiek erabiltzeko egokitzapena. 

 
2.5.- Proiektuak alegazio egileen lursailerako planteatutako itxiturak Udal Plana ez betetzeari 

buruz. 
 
Proiektuan proposatutako itxitura bat dator Berako Udal Planaren eraikitzeko Ordenantzan 

jasotakoarekin (40. artikulua). 
 
Azaldutako guztiagatik, txostenean jasotako argudio osoekin, XXX, XXX eta XXXk 

aurkeztutako alegazioak ezestea proposatzen du. 
 
Aurrekoa kontuan hartuta, aho batez ERABAKI DA: 
 
Lehenengoa.- Behin betiko onartzea “Berako bizikleta bidearen hasierako azpifasea 

eraikitzeko (I. Fasea: Bidasoaren ondoko pasealekua)” izenburuko  obra proiektua, bai eta ukitutako 
ondasun eta eskubideen zerrenda ere. Onespen horrek inplizituki dakar herri onurako deklaratzea eta 
okupatu beharra, Nahitaezko Desjabetzeari buruzko Legearen 10. artikuluan eta Nafarroako Toki 
Administrazioari buruzko 6/1990 Foru Legearen 215.2 artikuluan ezarritakoaren arabera. Ezetsi 
egiten dira aurkeztutako alegazioak erabaki honen azalpen zatian adierazitako eta aipatutako txosten 
juridikoan garatutako arrazoiengatik, eta horren oinarri juridikoak transkribatutzat eta onartutzat 
ematen dira. 

 
Bigarrena.- Nafarroako Gobernuari eskatzea, horretarako organo eskuduna den aldetik, 

presakotzat jo dezala ukitutako ondasun eta eskubideak okupatzea, Nahitaezko Desjabetzeari 
buruzko Legearen 52. artikuluan eta hurrengoetan aurreikusitako ondorioetarako; izan ere, bizikleta 
mugikortasuna sustatu behar da (mugikortasun jasangarria lurraldearen barruan), Berako 
hirigunearen eta Bidasoako Bide Berdearen arteko oinezkoen konexioa hobetu behar da, eta Baztan-
Bidasoako Helmugako Jasangarritasun Turistikoko Planaren mugarriak eta helburuak bete behar 
dira. Plan hori Turismo Ministerioak finantzatzen du, Next Generation-EU Suspertze, Eraldatze eta 



Erresilientzia Planaren 14. osagaiaren 1. inbertsioaren esparruan. 
 
Hirugarrena.- Adieraztea proiektuak eragindako ondasun eta eskubideen balio justua 

ordaintzeko aurrekontu partida dagoela (1-1340-60900 partida). 
 
Laugarrena.- Erabaki hau argitaratzea Nafarroako Aldizkari Ofizialean, laburpen bat 

argitaratzea Foru Komunitateko egunkari batean, eta Berako udaletxeko iragarki taulan jartzea. 
 
Bosgarrena.- Erabaki hau jakinaraztea eraginpeko pertsonei, txosten juridikoaren kopiarekin 

batera, dagozkion ondorioetarako. 
 

7. BANDOAK ETA ALKATETZAREN EBAZPENAK. 
 

Honako bando eta Alkatetzaren ebazpen hauen jakinaren gainean geratu dira: 
 
- Bandoak: B11/2025 zenbakidunetik B15/2025 zenbakidunera arte. 
 
- Ebazpenak: 133/2025 zenbakiko ebazpenetik (2025-05-23) 170/2025 zenbakiko ebazpenera 

arte (2025-06-12). 
 

8. ESKAERAK ETA GALDERAK. GAINERAKO UDAL ORGANOEN KONTROLA. 
 

Ez dira izan. 
 
Beste aztergairik izan gabe, 20:35ak direnean, alkateak bilera bukatutzat eman du, eta nik, 

neronek, idazkaria naizenez, ziurtatzen dut. 
 
Sinadura digitalak. Idazkaria eta alkatea. 

 


